
Rapport annual 2020 

Alla fin digl onn 2020 munta igl inventari dalla Biblioteca Trun 5305 medias, quei 2387 per 

carschi, 1501 per giuvenils e 1417 per affons. La biblioteca ei stada aviarta 144 dis. Duront 

quei temps han 1347 persunas visitau la biblioteca ed han empristau biabein 3400 medias.  

Era alla biblioteca ha il virus da Corona fatg fastedis. Naven da miez mars tochen miez matg 

e naven da miez december danovamein havein era nus stuiu serrar nossas portas per la 

clientella. Nossa clientella ha adina giu la pusseivladad da leger ni tedlar cudischs. Quei sur 

nossa biblioteca digitala DiBiOst.ch ni cun nossa purschida dil survetsch da casa. Bein 

enquala spassegiada havein nus aschia fatg pil vitg entuorn cun purtar ils cudischs giavischai.  

Nossas truccas da cudischs per ils bauns da leger havein nus astgau postar sur stad els 

loghens usitai; a Trun spel Rein ed a Carmanera, a Schlans-Davaruns, a Rabius-Igniu ed a 

Cumpadials silla plazza da giugs. 

Occurrenzas han neginas giu liug uonn en biblioteca. Nus deplorein quei zun fetg e sperein 

da seveser puspei en temps empau pli «normals» tier ina ni l’autra occasiun. 

Igl atun han era puspei las classas visitau regularmein la biblioteca. Ils scolars han la 

pusseivladad da visitar il portal online «Antolin» nua ch’els san rispunder a damondas sur dil 

cudisch gest legiu. Quei en fuorma da giug ed aschia animescha quei enqualin da leger. 

